
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সময়ে ( ৬ কাতিক ১৩৩৯ ) তিনি বিদ্যালয়ের কাজ চূড়ান্তভাবে ছাড়েন নি। রবীন্দ্রনাথের চিঠি থেকে মনে হয়, গ্রীষ্মের ছুটির পর বিদ্যালয়ে যোগ দিতে দেরি হওয়ায় শিবধন কুষ্ঠিত ; দেশ (পূর্ববঙ্গ ) থেকে পরিজনবর্গকে কলকাতায় আনার জন্ত আরো সপ্তাহখানেক সময় তিনি প্রার্থনা করেন । কিন্তু শিবধন আশ্রমবিদ্যালয়ের কাজে আর যোগ দিতে পারেন নি ।
আলোচ্য পত্রে উল্লিখিত “পণ্ডিতমহাশয় হরিচরণ হতে পারেন না— এরূপ সিদ্ধাস্তের কারণ এই যে, রবীন্দ্রনাথ তাকে কখনো এভাৰে উল্লেখ করেছেন এরকম দেখা যায় না, তাকে সর্বত্রই "হরিচরণ' বলে উল্লেখ করতেই দেখা যায় ।
"বাড়ীতে ব্যাম লইয়া আমি নড়িতে পারিতেছি না ।"
এইসময় পত্নী মৃণালিনী দেবীর গুরুতর অসুস্থতার জন্ত রবীন্দ্রনাথ কলকাতায় আবদ্ধ ছিলেন । ৭ অগ্রহায়ণ ১৩০৯ বঙ্গাব্দে মৃণালিনী দেবীর মৃত্যু ঘটে।
নরেন্দ্র । নরেন্দ্রনাথ ভট্টাচার্য । চন্দননগরের অধিবাসী নরেন্দ্রনাথ রবীন্দ্রনাথের পূর্বপরিচিত যোগেন্দ্রকুমার চট্টোপাধ্যায়ের মধ্যস্থতায় শাস্তিনিকেতন বিদ্যালয়ে ১৩০৯ বঙ্গাব্দে শিক্ষক হিসেবে যোগ দেন । নরেন্দ্রনাথ ১৩১১ বঙ্গাব্দে বিদ্যালয়ের কাজ ছেড়ে চলে যান, পুনরায় এই বছরের শেষভাগে শাস্তিনিকেতনে ফিরে এসে অল্প কিছুকাল শিক্ষকতা
করেন ।
প্রেম। প্রেমানন্দ সিংহ, রায়পুরের সিংহ-পরিবার থেকে আগত বিদ্যালয়ের তৎকালীন ছাত্র। পরবর্তীকালে আদি ব্রাহ্মসমাজের সম্পাদক হয়েছিলেন ।

		 এই পাতা শেষ সম্পাদিত হয়েছে ০৮:৪৯টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

